დამტკიცებულია შპს "სასწავლო უნივერსიტეტი ინტერფარმი+"-ის 

დამფუძნებელთა კრების მიერ 12.07.2011წ.
  შპს «სასწავლო  უნივერსიტეტი ინტერფარმი+»

 დებულება
1. უნივერსიტეტის სრული დასახელებაა შპს “სასწავლო უნივერსიტეტი ინტერფარმი+“ (შემდგომში უნივერსიტეტი).

2.  უნივერსიტეტი უმაღლესი საგანმანათლებლო დაწესებულებაა, რომლის უმთავრეს მიზანს წარმოადგენს სახელმწიფო და საზოგადოებრივი ინტერესების გათვალისწინებითა და უმაღლესი განათლების სფეროში დაგროვილ საერთაშორისო გამოცდილებაზე დაყრდნობით სათანადო კომპეტენციის, კონკურენტუნარიანი, თანამედროვე ცოდნითა და უნარ-ჩვევებით აღჭურვილი სპეციალისტების მომზადება, რომლებსაც პროფესიულ ცოდნასთან ერთად გათავისებული ექნებათ სამოქალაქო საზოგადოებისათვის დამახასიათებელი დემოკრატიული და ჰუმანისტური ღირებულებები და ფასეულობანი.

3. უნივერსიტეტში ფუნქციონირებს ჯანდაცვის ფაკულტეტი. საქმიანობის ძირითადი მიმართულებაა პროფესიული და აკადემიური საგანმანათლებლო პროგრამებით მაღალკვალიფიციური სპეციალისტების მომზადება ჯანდაცვისა და ტურიზმის სხვადასხვა სფეროებში, რომლებსაც მიეცემათ შესაბამისი მოწმობა (დიპლომი) და შესაბამისი პროფილის დაწესებულებებში მუშაობის უფლება.

4. უნივერსიტეტის უმაღლესი მმართველობითი ორგანოა საზოგადოების დამფუძნებელთა კრება.

5. უნივერსიტეტს ხელმძღვანელობს რექტორი, რომელსაც ნიშნავს საზოგადოების დამფუძნებელთა კრება და ანიჭებს მას წარმომადგენლობით უფლებამოსილებას უნივერსიტეტის მართვის ყველა ეტაპზე _ სხვადასხვა დონის მოლაპარაკებები, ხელშეკრულებების გაფორმება, დოკუმენტებზე ხელმოწერა, ფინანსური, ორგანიზაციული და სხვა საკითხების გადაწყვეტა.

6. რექტორი ანგარიშვალდებულია შპს  ”სასწავლო უნივერსიტეტი ინტერფარმი+”-ის დამფუძნებელთა კრების წინაშე. 

7. რექტორი შესაბამისი ბრძანების საფუძველზე ნიშნავს პრორექტორს და კანცლერს (ადმინისტრაციის ხელმძღვანელს). რექტორის არყოფნის შემთხვევაში პრორექტორს გადაეცემა წარმომადგენლობითი უფლებამოსილებანი უნივერსიტეტის დროებითი მართვისა და დოკუმენტებზე ხელმოწერის უფლების ჩათვლით.

8. რექტორი აყალიბებს ხარისხის უზრუნველყოფის სტრუქტურას და ნიშნავს მის ხელმძღვანელს, კონკურსის შედეგებისა და შესაბამისი ხელშეკრულებების საფუძველზე ნიშნავს აკადემიურ პერსონალს, განყოფილებებისა და სექტორების ხელმძღვანელებს, რომელთაგანაც ირჩევა უნივერსიტეტის აკადემიური საბჭო. 

9. აკადემიური საბჭოს ფუნქციებია:

•
განიხილოს და დაამტკიცოს უნივერსიტეტის განვითარების მიმდინარე და პერსპეცტიული გეგმები, განსაზღვროს პრიორიტეტები, ხელი შეუწყოს სწავლების ინოვაციური მეთოდების დანერგვას; 
•დაამტკიცოს საგანმანათლებლო პროგრამები, სასწავლო გეგმები და წარმართოს  სასწავლო პროცესი; 

•
საჭიროების შემთხვევაში შეიტანოს ცვლილებები სასწავლო პროგრამებსა და გეგმებში. დაადგინოს სასწავლო წლის დაწყება-დამთავრების ვადები;

•
განსაზღვროს სასწავლო საათების, დღის, კვირის, სემესტრის ხანგრძლივობა,  პრაქტიკისა და გამოცდების ჩატარების წესები.
10. აკადემიური საბჭო ამტკიცებს აკადემიური თანამდებობების დასაკავებლად გამოცხადებული კონკურსის წესს და მის შედეგებს.

              აუცილებელი პირობები:

        ­
კონკურსის ჩატარების თარიღისა და პირობების გამოქვეყნება;

        ­
არანაკლებ ერთი თვის შემდეგ საბუთების მიღების დაწყება;

        ­
საბუთების მიღება არანაკლებ 2 და არაუმეტეს 3 კვირის განმავლობაში;

        ­
კონკურსის ჩატარება საბუთების მიღების დასრულებიდან არანაკლებ 1 და არაუგვიანეს 2 თვის ვადაში.

              შეფასების ძირითადი კრიტერიუმები:

        ­
კონკურსანტის აკადემიური ხარისხი*;

        ­
პროფესიული და პედაგოგიური გამოცდილება;

        ­
პუბლიკაციების რაოდენობა და საინფორმაციო-საკომუნიკაციო ტექნოლოგიების გამოყენების უნარი.

11.
კონკურსს ატარებს საკონკურსო კომისია, რომლის თავმჯდომარეა უნივერსიტეტის რექტორი.
12. უნივერსიტეტი ახორციელებს აჯადემიურ და პროფესიულ საგანმანათლებლო პროგრამებს;

13. აკადემიური განათლება :

· I საფეხური -  ბაკალავრიატი - ოთხწლიანი სწავლება - 240 ECTS.
1. ფარმაცია;

2. საექთნო საქმე.
· II საფეხური -  მაგისტრატურა - ორწლიანი სწავლება - 120 ECTS.
1. ფარმაცევტული ბიზნესის ორგანიზაცია და ეკონომიკა;
2. ფარმაცევტული ანალიზი და წამალთა ხარისხის კონტროლი;

3. ფარმაკოკოსმეტოლოგია და ესთეტიკური მედიცინა;

4. ფარმაცევტული კოსმეტოლოგია _  ბიზნეს ადმინისტრირება;

5. საერთაშორისო და სამკურნალო ტურიზმის ბიზნესის ადმინისტრირება;

6. საკურორტო, სასტუმრო და რესტორნების სერვისის ბიზნესის ადმინისტრირება.
14. პროფესიული განათლება:

· ფარმაცევტის თანაშემწე _  V საფეხური _  60 ECTS.
· სამედიცინო კოსმეტოლოგი _  IV საფეხური _  60 ECTS ,V საფეხური _  60 ECTS; 
· მასაჟისტი _ III საფეხური _ 60 ECTS, IV საფეხური _  45 ECTS, V საფეხური _ 45 ECTS. 
15.
სტუდენტთა ჩარიცხვა ბაკალავრიატში და მაგისტრატურაში ხდეება ერთიანი ეროვნული გამოცდების/ერთიანი სამაგისტრო გამოცდის შედეგებით, ხოლო პროფესიულ პროგრამებზე – მხოლოდ ზოგადი უნარების გამოცდაზე კომპეტენციის მინიმალური ზღვარის გადალახვის შედეგად.
16.
უნივერსიტეტში საქართველოს კანონმდებლობის შესაბამისად შესაძლებელია სტუდენტების ჩარიცხვა სხვა უმაღლესი სასწავლებლებიდან გადმოყვანის წესით.
17. გადმოყვანის წესით სტუდენტების ჩარიცხვის შესახებ საბოლოო გადაწყვეტილება მიიღება  განათლების ხარისხის განვითარების ეროვნული ცენტრის დასტურის შემდეგ.
*„უმაღლესი განათლების შესახებ“ საქართველოს კანონში 2011-06-17 შეტანილი ცვლილების  (მუხლი 35.4)  შესაბამისად „უმაღლესი საგანმანათლებლო დაწესებულების წესდებით შეიძლება განისაზღვროს პროფესიული ნიშნით კვალიფიციური პერსონალის მიერ ამ მუხლის პირველი, მე-2 და მე-3 პუნქტებით გათვალისწინებული აკადემიური თანამდებობების დაკავების შესაძლებლობა. ამ შემთხვევაში პირის კვალიფიკაცია შეიძლება დასტურდებოდეს პროფესიული გამოცდილებით, სპეციალური მომზადებით ან/და პუბლიკაციებით. შესაბამისი კვალიფიკაციის მქონედ ითვლება პირი, რომელსაც აქვს პროგრამით გათვალისწინებული სწავლის შედეგების გამომუშავებისათვის აუცილებელი კომპეტენცია.“.
18. უნივერსიტეტი  ჩარიცხვისთანავე დებს ხელშეკრულებას ყოველ სტუდენტთან სწავლების მთელ პერიოდზე, სადაც განისაზღვრება ორივე მხარის უფლება-მოვალეობები; სტუდენტი ვალდებულია ხელშეკრულების აღიარება დაადასტუროს პირადი ხელმოწერით.
19.
სწავლის საფასურის ოდენობას ადგენს უნივერსიტეტი და შესაბამის მონაცემს ყოველწლიურად წარუდგენს  გამოცდებისა და შეფასების ეროვნულ ცენტრს.

20.
სწავლის საფასურის ოდენობა და პროგრამის მთელი ხანგრძლივობის მანძილზე მასში შესაძლო ცვლილებების შეტანის პირობები განისაზღვრება  უნივერსიტეტსა და სტუდენტს შორის დადებულ ხელშეკრულებაში.

21.
სწავლის საფასურის ოდენობა ცალმხრივად შეიძლება შეიცვალოს მხოლოდ საქართველოს კანონმდებლობით დადგენილი წესით.
22. სტუდენტი ვალდებულია გადარიცხოს დადგენილი თანხა უნივერსიტეტის ანგარიშზე ხელშეკრულებით გათვალისწინებულ ვადებში, რის შემდეგაც მოხდება უნივერსიტეტში მისი ჩარიცხვა. 
23. უნივერსიტეტის საგანმანათლებლო პროგრამები შედგენილია უმაღლესი განათლების ევროპული სივრცისათვის ბოლონიის დეკლარაციის მოთხოვნათა გათვალისწინებით.
24. უნივერსიტეტში დანერგილია სტუდენტთა აკადემიური მოსწრების შეფასების ტრანსფერისა და დაგროვების საკრედიტო სისტემა ECTS. 
25. უნივერსიტეტში დანერგილია სტუდენტის ცოდნის შეფასების მრავალკომპონენტიანი სისტემა. დასკვნითი გამოცდის შეფასება არ უნდა აღემატებოდეს 40 ქულას. დასკვნით გამოცდაზე დაიშვება სტუდენტი, რომელსაც შუალედური შეფასებისა და დასკვნითი გამოცდის მაქსიმალური ქულის გათვალისწინებით შესაძლებელია დაუგროვდეს 51 ქულა.

                შეფასების ცენტრალური სისტემის შესაბამისად მოქმედებს 5 სახის დადებითი შეფასება:

·  (A)  ფრიადი – მაქსიმალური შეფასების 91% და მეტი;

·  (B) ძალიან კარგი - მაქსიმალური შეფასების 81-90%;

·  (C)  კარგი - მაქსიმალური შეფასების 71-80%; 

·  (D)  დამაკმაყოფილებელი- მაქსიმალური შეფასების 61-70%;
·  (E) საკმარისი - მაქსიმალური შეფასების 51-60%
·  (FX) ვერ ჩააბარა - მაქსიმალური შეფასების 41-50% (სტუდენტს ეძლევა დამატებით გამოცდაზე ერთხელ გასვლის უფლება);

· (F) ჩაიჭრა - მაქსიმალური შეფასების 40% და ნაკლები (სტუდენტს საგანი თავიდან აქვს შესასწავლი). 

26. უნივერსიტეტის სასწავლო გეგმით გათვალისწინებული ყველა საგნის ჩაბარების შემთხვევაში სტუდენტი დაიშვება დამამთავრებელ გამოცდებზე და აბარებს მათ დადგენილი წესით.
27.  უნივერსიტეტის სასწავლო გეგმით და პროგრამით გათვალისწინებულ საგნებში არადამაკმაყოფილებელი შეფასების მიღების შემთხვევაში სტუდენტს უფლება ეძლევა განმეორებით ჩააბაროს შესაბამისი დისციპლინები დადგენილი წესის შესაბამისად (იხ. “აკადემიური დავალიანების დაანგარიშების წესი“). 

28. უნივერსიტეტი უფლებამოსილია აკადემიური ჩამორჩენილობის, დისციპლინის უხეში დარღვევების, სწავლის საფასურის დროულად გადაუხდელობის ან ხელშეკრულებით გათვალისწინებული სხვა მოვალეობის დარღვევისათვის გამოიყენოს სხვადასხვა დისციპლინური სასჯელი სტუდენტის სტატუსის შეჩერების ჩათვლით გადახდილი თანხის ანაზღაურების გარეშე (იხ. სტუდენტის სტატუსის მოპოვების, შეჩერების, შეწყვეტის, მობილობისა და სწავლის პერიოდში მიღებული განათლების აღიარების წესი).

29. სტატუსის  შეჩერების შემთხვევაში სტუდენტს გადახდილი თანხა არ დაუბრუნდება.

